
PANDAN RESEPSYON SOMOS LA, GOUVÈNÈ HOCHUL ANONSE PLIS PASE 1.5 
MILYON DOLA ENVESTISMAN NAN ENSTITI ETID MEKSIKEN CUNY AN NAN 

LEHMAN COLLEGE  
  

Finansman an pral sipòte misyon enstiti a pou sèvi kòm yon sant vital pou 
kominote Meksiken ak Ameriken dorijin Meksiken yo nan Vil Nouyòk  

  
Gouvènè Hochul te anonse tou 250,000 dola pou etabli prim Carol Robles Román 

pou Ekselans Jiridik nan John Jay College CUNY an  
  
  

Gouvènè Kathy Hochul te anonse jodi a ke Enstiti Etid Meksiken CUNY (CUNY 
Mexican Studies Institute, CUNY MSI) nan Lehman College pral resevwa plis pase 1.5 
milyon dola pou elaji wòl yo kòm yon resous enpòtan pou elèv yo ak kominote Meksiken 
ak Ameriken dorijin Meksiken yo nan Nouyòk. Anplis de sa, Gouvènè a te anonse 
250,000 dola pou etabli fon bous detid Carol Robles Román lan nan John Jay College 
CUNY an. Anons finansman jodi a bati sou angajman depi lontan Gouvènè Hochul pran 
pou fè edikasyon siperyè piblik nan eta a aksesib pou Nouyòkè ki gen tout orijin yo.  
  
"Envesti nan edikasyon se envesti nan avni Nouyòk", Gouvènè Hochul te deklare. 
"Envestisman prèske 2 milyon dola sa a nan CUNY pral onore karyè long Carol Robles-
Román nan sèvis piblik epi kreye plis resous pou elèv ki sou kanpis yo pandan y ap 
kontinye bati sou angajman mwen pou rann edikasyon siperyè pi aksesib ak 
transfòmatif pou tout Nouyòkè yo."  
  
Envestisman 1.5 milyon Gouvènè Hochul nan Enstiti Etid Meksiken CUNY an nan 
Lehman College pral sipòte Enstiti a kòm yon sant enpòtan pou kominote Meksiken ak 
Ameriken dorijin Meksiken inivèsite a, bay resous edikatif, sèvis sipò, ak pwogram ki 
ede nan mobilite sosyal, tankou fòmasyon biznis ak antreprenarya. Enstiti a ankouraje 
rechèch akademik ak bous etid sou istwa, kilti ak kontribisyon Meksiken, sa k ap anrichi 
nan yon sans ki pi laj konpreyansyon nou ak apresyasyon tradisyon Meksiken yo nan 
peyizaj vil Nouyòk divèsifye a.  
  
Gouvènè Hochul te anonse tou 250,000 pou John Jay College CUNY an pou etabli yon 
fon bous detid pou onore Carol Robles Román. Prim Carol Robles Román pou 
Ekselans Jiridik pral sipòte elèv ki demontre ekselans akademik ak yon angajman solid 
pou pouswiv yon karyè nan sèvis piblik la.  



  
Rektè CUNY, Félix V. Matos Rodríguez, te deklare, "Nou rekonesan anvè Gouvènè 
Hochul pou envèstisman sa yo ki pral ede CUNY respekte pwomès li a pou l vin yon 
motè transfòmasyon mobilite sosyal pou tout Nouyòkè yo. Finansman sa a pral ede 
Enstiti Etid Meksiken CUNY an bati sou travay kritik li pou ekipe kominote Meksiken ak 
Ameriken dorijin Meksiken yo epi amelyore konpreyansyon nou sou eksperyans 
Meksiken an atravè rechèch ak bousdetid. Nou rekonesan tou pou omaj apwopriye pou 
Carol Robles Román, ki te gen lyen depi lontan ak CUNY epi ki te yon gèrye fawouch 
pou jistis sosyal ak dwa fanm yo. Prim Carol Robles Román pou Ekselans Jiridik la pral 
onore eritaj li a lè li sipòte elèv ki devwe pou sèvi piblik la avèk pasyon, angajman ak 
talan, jan li te fè yon fwa."  
  
Prezidan Lehman College la, Fernando Delgado, te deklare, "Meksiken ak Ameriken 
dorijin Meksiken yo te jwe yon wòl enpòtan nan kwasans ekonomik ak kiltirèl Vil Nouyòk 
la. Istwa pa yo se istwa pa nou epi envestisman sa a nan Enstiti Etid Meksiken CUNY 
an nan Lehman College pral ede kontinye tradisyon sa a nan sipòte etidyan ak inivèsitè 
yo atravè vil la. Nou remèsye Gouvènè Hochul pou sipò inebranlab li nan edikasyon 
piblik."  
  
Prezidan John Jay College la, Karol V. Mason, te deklare, "Carol Robles-Román te 
yon defansè fawouch pou jistis ak angajman li nan sèvis piblik te gen yon gwo enpak 
sou pwofesyon jiridik la. Prim Carol Robles-Román pou Ekselans Jiridik la onore eritaj li 
epi li pral ekipe etidyan John Jay yo ki enspire pa pasyon li pou sèvis piblik la. Nou 
rekonesan anvè Gouvènè Hochul paske li te rekonèt Carol Robles-Román epi li te etabli 
bous detid sa a nan John Jay, pou asire ke reyalizasyon ekstraòdinè li yo anime ak 
dinamize pwochen lidè sèvis piblik nou yo."  
  
Konsènan Enstiti Etid Meksiken CUNY an nan Lehman College  
Fonde an 2012, misyon Enstiti Etid Meksiken CUNY an nan Lehman College (CUNY 
MSI) se ranfòse enskripsyon elèv Meksiken ak Ameriken dorijin Meksiken yo nan 
CUNY; ankouraje ekite atravè siksè akademik; ankouraje rechèch ak yon 
konsantrasyon sou Meksik ak Meksiken ki na Etazini, espesyalman nan Nouyòk; epi 
kolabore ak òganizasyon kominotè yo ak enstitisyon piblik yo pou sipòte ak ekipe 
kominote imigran yo.  
  
Atravè rechèch sible ak sèvis konplè, CUNY MSI te rive atenn plis pase 404,000 elektè 
atravè Nouyòk nan ane fiskal 2024 la, sa ki afekte lavi ak avanse opòtinite pou yon 
pakèt moun ak fanmi. Kòm yon sant pou bous detid, angajman kominotè, ak defans, 
CUNY MSI te jwe yon wòl enpòtan nan ekipe elèv Meksiken yo ak Ameriken dorijin 
Meksiken yo epi adrese bezwen kominote imigran yo nan tout eta a.  
  
Finansman sa a pral ede MSI kontinye soutni ak konstwi efò pa yo epi yo pral itilize pou 
anboche anplwaye ansanm ak pwogramasyon, resous edikatif ak evènman kominotè. 
Yon egzanp travay MSI ap fè a se Inisyativ Edikasyon ak Alfabetizasyon Bronx pa yo a 
(ki te resevwa 1.25 milyon dola nan men Reprezantan Ameriken Adriano Espaillat an 
2023). Pwogram nan konsantre sou pwofite pouvwa miltip alfabetizasyon pou estimile 



siksè akademik pandan y ap kolabore ak òganizasyon lokal yo pou ekipe rezidan Bronx 
yo.  
  
Konsènan Prim Carol Robles Román pou Ekselans Jiridik nan John Jay College 
CUNY an  
Prim Carol Robles Román pou Ekselans Jiridik la te kreye nan onè Carol Robles-
Román, yon fonksyonè piblik devwe ak defansè dwa sivil ki te ede fè tribinal Nouyòk yo 
pi aksesib kòm yon avoka fòmidab ak yon defansè pou dwa sivil pandan tout karyè li. 
Pasyon li ak devouman li pou sèvi kominote li a pral kite yon mak pèmanan sou Lekòl 
Dwa ak pwofesyon jiridik la. Bous detid la pral sipòte elèv John Jay College CUNY yo ki 
demontre ekselans akademik ak yon angajman solid pou pouswiv yon karyè nan sèvis 
piblik la.  
  
Caryè Robles-Román, ki se yon natif Vil Nouyòk, te kouvri sèvis gouvènman an, 
edikasyon siperyè, zafè jidisyè, ak dwa sivil. Dènyèman, li te sèvi kòm konseye jeneral 
ak dwayen fakilte pou Hunter College nan Nouyòk.  

